
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
Agong nasihat rakyat jangan bazir makanan ketika Ramadan 
Mac 22, 2023 @ 9:49pm 

 

KUALA LUMPUR: Yang di-Pertuan Agong, Al-Sultan Abdullah Ri'ayatuddin Al-Mustafa Billah Shah dan Raja Permaisuri Agong, 

menyeru menasihati rakyat supaya tidak mensia-siakan pahala Ramadan dengan melakukan pembaziran makanan. 

 

Baginda bertitah, sisa makanan menjadi penyumbang terbesar pada bulan Ramadan, terutamanya daripada juadah ketika 

berbuka puasa. 

 

"Perkara ini bertentangan dengan hakikat Ramadan yang seharusnya menjadi bulan yang mendidik umat Islam supaya 

bersederhana dan tidak membazir. Apatah lagi terdapat larangan keras terhadap perbuatan boros dan membazir seperti 

firman Allah SWT menerusi ayat 27 Surah al-Isra', yang bermaksud: Sesungguhnya orang-orang yang membazir itu adalah 

saudara-saudara syaitan, sedang syaitan itu pula adalah makhluk yang sangat kufur kepada Tuhannya," titah baginda. 

 

Sambil mengucapkan selamat menyambut Ramadan dan menunaikan ibadah puasa, bagindamenyeru seluruh umat Islam 

untuk mengaut keberkatan di bulan Ramadan yang mulia bagi meneguhkan lagi ketakwaan dalam diri dan menggandakan 

ibadah serta amalan. 

 

Baginda turut meminta semua umat Islam untuk memperbanyakkan ibadah sunat dan amalan kebajikan, memperkukuhkan 

ukhuwah sesama insan serta meninggalkan segala perbuatan yang sia-sia dan merugikan. 


